
O„rta Osiyoda geografiya ta‟limining rivojlanishi uzoq tarixga ega. O„rta asrlarda 

geografiya ta‟limining markazi sharqqa ko„chgan. Mazkur davrning buyuk geograflarini 

asosiy qismini yurtimizdan yetishib chiqqan buyuk o„zbek olimlari tashkil qiladi. Ularga 

Axmad Farg„oniy, Muhammad Xorazmiy, Abu Rayhon Beruniy, Ulug„bek, Zaxiriddin 

Muxammad Bobur va boshqalar kiradi. XIX arsning oxiri va XX asr boshlarida yurtimizda 

geografiya ta‟limining rivojlanishi rustuzem maktablarining ochilishi va mazkur maktab 

o„quvchilari uchun darsliklar va o„quv qo„llanmalari yaratilishi bilan bog„liq. Shu 

munosabat bilan XIX arsning oxiri va XX asr boshlarida o„zbek tilida juda ko„p darslik va 

qo„llanmalar chop etildi. Ushbu davrda geografiya fanini rivojlanishi ma‟lum bir omillarga 

bog„liq bo„lgan. Jumladan Rossiya O„rta Osiyoni bosib olgandan so„ng, uni boshqarish 

uchun rus tilini biladigan mahalliy millat vakillari zarur edi. Ikkinchi tomondan XIX arsning 

oxirlarida Turkistonda milliy uyg„onish davri boshlandi, ya‟ni jadidchilik davrida millat 

taraqqiyotini yanada jadallashtirish maqsadida yangi usul maktablari tashkil qilina 

boshlandi. Mazkur maktablarda geografiya fanini o„qitishga alohida e‟tibor berilgan. 

Jadidchilik davrida chop etilgan geografik darsliklar, qo„llanmalar yaratilish tarixi 

O.Mo„minov (1986), B.Qosimov (1999), D.Alimova va D.Rashidova (1998), X.Vaxobov va 

N.Alimova (2001) va boshqalar tomonidan o„rganilgan. O.Mo„minov ma‟lumotiga binoan 

1870 yildan boshlab o„zbek tilida‚ Turkiston viloyati gazetasida nashr qilina boshlandi. 

Mazkur gazeta saxifalarida geografiyaga oid juda ko„p maqolalar e‟lon qilina boshlandi. 

Unda Maxmudxo„ja Bexbudiy, Zokirjon Furqat va boshqalarning sayohatnomalari xaqidagi 

ma‟lumotlar e‟lon qilina boshlandi bu esa o„sha davrdagi ziyolilarni dunyoqarashiga katta 

ta‟sir ko„rsatdi. XIX-arsning 80- yillarida Turkistonda‚ rus-tuzem maktablari tashkil 

qilinishi boshlandi. Mazkur maktablar uchun 1890 yilda nemis olimi A.Geykiyning‚ yer 

xususidagi ilmdan olingan so„zlar nomli kitobi 1899 va 1901 yillari nashr etildi, 1910 yildan 

so„ng rus-tuzem maktablarining 3 va 4 sinflar uchun xaftasiga 4 soat geografiya darsi o„quv 

rejasiga kiritilgan, bu esa boshqa fanlarga nisbatan ancha ko„p edi. Toshkentda 1900 yili 

“Yangi usul” maktabi ochildi, mazkur maktablarda geografiyaga alohida axamiyat berildi. 

1905 yil Samarqanddagi yangi usul maktablari uchun o„zbek tilida‚ Turkiston va unga 

qo„shni mamlakatlar xaritasi nashr qilinadi. Shundan so„ng o„zbek tilida qator darslik va 

qo„llanmalar chop etila boshlandi. 1909 yil Fotix Karimning geografiya fani bo„yicha 

darsligi Orenburgda nashr etiladi. 1914 yil Muxammad Amin Karimiyning‚ Jug„rofiyai 



SCIENTIFIC ASPECTS AND TRENDS IN THE FIELD OF  SCIENTIFIC RESEARCH 
International scientific online conference 

227 

riyoziy (Matematik geografiya) kitobi 4 va 5 sinflar uchun nashr qilindi. 1915 yil  yer yuzi 

darsligi chop etiladi. Ushbu davrda eng mashxur allomalardan biri Maxmudxo„ja Bexbudiy 

bo„lib, uning tomonidan “Yangi usul” maktablari uchun‚ Turkiston xaritasi, “Muntaxabi 

jug„rofiyaiy umumiy (qisqacha umumiy geografiya)”, “Madxali jug„rofiyaiy imroniy (Aholi 

geografiyasiga kirish)”, “Muxtasari jug„rofiyaiy Rusiy (Rusiyaning qisqacha geografiyasi)” 

darsliklari va qator sayohatnomalar e‟lon qilingan. Maxmudxo„ja Bexbudiyning‚ “Kitobi 

muntaxabi jug„rofiyai umumiy va namunai jug„rofiya” darsligi 1905 yili 24 avgustda Sankt-

Peterburg senzurasidan ruxsat olinib, 1906 yil Samarqandda chop etilgan va 106 saxifadan 

iborat bo„lgan. Darslik adibning tanlangan asarlarining (1999 y) kirish qismida geografik 

nuqtai nazardan juda yaxshi va har tomonlama tahlil qilingan. Darslikning muhim va ilmiy - 

metodik jihatlaridan biri u Turkiston nuqtai nazaridan, Turkiston aholisining bilim saviyasi 

nuqtai nazaridan yozilganidir. Darslikdagi har bir mavzu yoritilganda Turkiston tabiati, 

xo„jaligi, aholisi to„g„risida albatta misol keltiriladi yoki mazkur bilimlar Turkiston xaqidagi 

bilimlar bilan solishtiriladi. Demak, Maxmudxo„ja Bexbudiyni darsliklarda o„lkashunoslik 

ma‟lumotlaridan foydalanish va yosh avlodga, vatanga nisbatan muxabbat tushunchalarini 

shakllantirishni asoschilaridan biri diyishga to„la asosimiz bor. Chunki umumdunyoviy 

bilimlar o„lkashunoslik bilimlari bilan chambarchas bog„langan holda berilgan. Bundan 

tashqari darslikda asrimiz boshlaridagi Turkistonda dunyoviy bilimlarni o„qitish xolati va 

ommaning hamda ulamolarning bilim darajasiga ham aniq va haqqoniy baho berilgan. 

Darslikning mazmuni quyidagidan iborat. Kirish, jug„rofiya degan so„zning ma‟nosi, 

jug„rofiya qachon paydo bo„lgan, Turkistonlik donishmandlar, jug„rofiyani o„qimoqni nafi, 

jug„rofiyani o„qimoq musulmonlarga lozimdir,  eski va yangi donishmandlar, yangi 

muxokamani so„zidan namuna, yer aylanganda ustidagilar yiqilmasligi, atrof jixoyati asliya, 

karta, plan, xukumat va xukumronlar, din va odat, o„lchak miqiyos,  Amriqoning topilishi,  

tavsil va tabix. Geografiya  so„zining ma‟nosini Maxmudxo„ja Bexbudiy ta‟rifi bo„yicha‚ 

yer va tuproqni bayon qilaturg„on ilimni aytadur. Darslikda geografiyani quyidagi 

tarmoqlari ajratiladi. “Matematik geografiya (Jug„rofiyai riyoziy)”, “Tabiiy geogrfiya 

(Jug„rofiyai tabiiy)”, “Tarixiy geografiya (Jug„rofiyai tarixiy)”, “Siyosiy geografiya 

(Jug„rofiyai siyosiy)” va x.k. lar. Xulosa qilib adib geografiyani dunyo va undagi tabiiy va 

ijtimoiy xodisalar xaqida bilim beradigan jahonnomadur deb ta‟rif beradi. Geografiya 

qachon paydo bo„lgan qismida geografiyaning qisqacha rivojlanish tarixi quyidagi 

bosqichlarga bo„linib yoritiladi. Qadimgi, o„rta asrlar, buyuk geografik kashfiyotlar va 

hozirgi bosqich. Har bir bosqichda geografik bilimlarning rivojlanishi chuqur tahlil qilingan. 

Turkiston donishmandlari bo„limida Turkistonlik allomalarning geografiya faniga qo„shgan 

xissi yoritilgan. Mazkur bo„limda Turkiston tarixida tilga olinmagan allomalarning nomlari 

ham uchraydi. Jug„rofiyani o„rganmoqni nafi bo„limida gegrafik bilimlarni kundalik 

xayotda va ta‟limda naqadar ahamiyatli ekanligini misollar tariqasida yoritib berilgan. 

Jug„rofiyani o„rganmoq musulmonlarga lozimdur bo„limida musulmon allomalari asarlariga 

tayangan holda musulmonlar uchun geografik bilimlarni ahamiyati ochib berilgan. Atrof, 

jixoyati asliya, karta, plan bo„limida ufq va ufqning asosiy va oraliq tomonlari, karta va plan 

haqida bilimlar tizimi berilgan. Kartaning Bexbudiy ajratgan turlari hozirgi turlarga mos 

keladi (umumiy, mavzuli, topografik)‚ kartai umumiya, kartai xususiy, kartai to„pugrafik. 

Xukumat va xukumronlar bo„limida davlatlarni boshqarishning turlari keltirilgan bo„lib, 

mazkur turlar xozirgi turlarga diyarli mos keladi. Din va odat bo„limida din geografiyasi, 

aholi geografiyasi haqida to„xtalib o„tilgan. Mazkur darslik juda katta amaliy va ilmiy 

axamiyatga ega. U o„lka geografiyasini rivojlanishida juda muxim axamiyatga ega bo„lgan 

asardir. Uning har bir bo„limi alohida tahlilga va e‟tiborga sazovordir. Xulosa qilib 

aytilganda, O„rta Osiyoda geografiya fanining rivojlanishiga vatanimizdan yetishib chiqqan 

buyuk olimlarni mehnatlari beqiyos hisoblanadi.  

